
ᑫᐋᔩ ᐅᒃᑯᐃᕆᐊᓪᓚᑐᖅ
ᐱᓇᓱᐊᕈᓯᓂ ᐊᒥᓱᓂ ᐅᒃᑯᐊᓯᒪᓚᐅᔪᑦᓱᓂ, ᓄᓇᕕᒃ ᐱᐅᓯᑐᐃᓐᓇᐅᓲᑦ 
ᐃᓚᖏᓐᓂᒃ ᐱᒋᐊᕐᑎᓯᕕᐅᓯᒪᓕᕐᑐᖅ ᐃᓗᓯᓕᕆᓂᕐᓄᑦ ᐊᖓᔪᕐᖄᑦ 
ᐃᑉᐱᒍᓱᐃᓐᓇᑎᓪᓗᒋᑦ ᐳᕙᓕᕆᓐᓈᓗᒃ-19 ᓯᐊᒻᒪᐸᓪᓕᐊᓂᖓᓂᒃ. 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓯᖏᐅᑎᓯᒪᓕᕐᑐᖅ ᓀᒪᒌᒃᑯᑎᓂᒃ 
ᐊᑐᕐᑕᐅᒋᐊᖃᕐᑎᓯᓂᕐᒥᒃ ᐊᒻᒪᓗ ᑎᒻᒥᔫᕐᓂᐊᕕᓐᓂ ᐃᓄᐃᑦ 
ᖃᓂᑕᕇᓗᐊᕐᑌᓕᓂᖏᓐᓂᒃ, ᓄᓇᕕᒻᒥᓗ ᒥᕐᖑᐃᓯᕐᕖᑦ ᐅᒃᑯᐊᑐᕐᓯᒪᑦᓱᒋᑦ 
ᐊᒻᒪᓗ ᐱᖕᖑᐊᓃᑦ ᑲᔪᓯᒍᓐᓀᑎᖃᑦᑕᓱᒋᑦ ᐊᒻᒪᓗ ᐃᑉᐱᒋᑦᓯᐊᓱᒋᑦ 
ᐃᓄᑐᙯᑦ ᐅᖑᒣᓐᓇᕋᓱᐊᕐᓱᒋᑦ.

ᑫᐋᔩ ᐱᓇᓱᐊᖃᑎᖃᑦᓯᐊᑐᖅ ᓄᓇᓕᓐᓂᒃ ᑐᓴᕐᑎᐸᑦᓱᒋᑦ ᓯᕗᓕᕐᑏᑦ 
ᐊᑐᕐᓱᒋᑦ ᐅᖄᒍᑎᒃᑯᑦ ᑲᑎᒪᓃᑦ ᐊᒻᒪᓗ ᓄᓇᓕᓐᓂ ᑲᔪᓯᑎᑕᐅᑎᑦᓯᐊᓱᒋᑦ 
ᓄᓇᓕᓐᓂ ᐅᐃᒪᓇᕐᑐᖃᓕᕐᐸᑦ ᖃᓄᐃᓕᒋᐊᕐᑏᑦ ᐅᕝᕙᓘᓐᓃᑦ 
LERT's. ᖃᓂᒪᓐᓇᖃᓕᕐᑎᓗᒍ COVID-19-ᒥᒃ ᐃᓚᐅᕙᓕᕐᑐᑦ 
ᑲᒪᒋᔭᐅᒋᐊᖃᕐᓂᖏᑦ ᐊᑐᐃᓐᓇᕈᕐᑎᓯᒪᒋᐊᖃᕐᓃᑦ ᐱᒻᒪᕆᒻᒥᒃ 

ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓭᑦ 
ᑕᕐᕿᖓ ᓅᕕᒻᐱᕆᒥ 

ᑫᐋᔩ ᐱᓇᓱᐊᕐᓂᖃᓪᓚᕆᓂᐊᓕᕐᒥᔪᖅ ᐱᕙᓪᓖᒋᐊᕐᓂᓄᑦ ᑕᕐᕿᖓᓂᒃ 
ᓅᕕᒻᐱᕆᒥ ᓄᓇᕕᒻᒥ ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓭᑦ. ᑖᓐᓇ ᐱᕙᓪᓖᒋᐊᕐᓂᖅ 
ᑐᕌᒐᓕᒃ ᐃᑉᐱᒍᓱᓕᕐᑎᓯᓂᕐᒥᒃ ᑭᖕᖒᒪᓇᕐᓂᖏᓐᓂᒃ ᑲᑐᑦᔮᒍᕕᐅᔪᑦ 
ᖃᑭᒋᐊᕐᕖᑦ. ᓅᕕᒻᐱᕆ ᐱᕙᓪᓖᒋᐊᕐᓂᖅ ᑕᑯᑦᓴᐅᑎᑦᓯᕕᐅᓛᕐᑐᖅ 
ᐃᓄᐃᑦ ᐱᔪᑦᓴᐅᔮᕈᑎᖃᕐᓂᖏᓐᓂᒃ ᐱᓇᓱᒐᓖᑦ ᐃᓅᖃᑎᒌᓂ 
ᒪᑭᑕᒐᓱᐊᕐᓂᓕᕆᓂᕐᓂ. 

ᑲᑐᑦᔮᓖᑦ ᖃᑭᒋᐊᕐᕕᓂᒃ ᐃᓄᓐᓂᒃ ᕿᑎᖓᓃᑦᑎᓯᒍᓐᓇᓲᑦ ᑐᕌᒐᕐᓂᒃ. 
ᑕᓯᐅᕐᓯᔭᐅᓯᒪᔪᑦ ᐊᓐᓂᓇᕐᓂᖓᓄᑦ ᐃᓚᐅᑎᑦᓯᓂᐅᑉ, ᐃᓚᐅᕙᓐᓂᐅᑉ, 
ᓲᓱᑦᓴᓂᐅᑉ ᐃᓄᓐᓂᒃ ᐊᒻᒪᓗ ᐊᕙᑎᒥᒃ, ᐊᓐᓂᓇᕐᑐᖁᑎᐅᔪᑦ ᑕᒪᒃᑯᐊ 
ᐃᓄᓐᓄᑦ. ᓄᓇᕕᒻᒥ ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓭᑦ ᑲᑭᒋᐊᕐᕖᑦ 
ᐃᓕᒪᕕᙯᓐᓇᓲᑦ ᖃᓂᑕᖃᕐᓂᒥᓂᒃ ᐱᑐᑦᓯᒪᕕᖃᕐᓱᑎᒃ ᓄᓇᓕᒥᓂᒃ ᐊᒻᒪᓗ 
ᓄᓇᓕᓐᓂ ᒪᑭᑕᒐᓱᐊᕈᑎᑦᓴᓄᑦ ᐅᑎᕐᑕᐅᑎᑦᓯᒍᑕᐅᓲᒍᓂᕐᓴᐅᓱᑎᒃ.

ᐆᑦᑑᑎᒃ ᐃᕗᔨᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ ᓄᐃᑦᓯᒍᒪᔪᑦ ᐊᑦᔨᐅᖏᑦᑐᒥᒃ 
ᐊᑑᑎᑎᑦᓯᒋᐅᕐᑎᓯᓂᕐᒥᒃ ᓄᓇᓕᒥᓂ ᓴᓇᔭᐅᖁᔨᑦᓱᑎᒃ ᐃᓱᕐᕆᐅᑎᒥᒃ 
ᑕᑯᒥᓇᕐᑐᓕᐅᕐᑏᑦ ᒥᖑᐊᖕᖑᐊᕕᑦᓴᖓᓂᒃ, ᐊᓪᓚᖑᐊᕐᕕᓴᖓᓂᒃ, 
ᓴᓇᕕᑦᓴᖓᓂᒃ ᐅᕝᕙᓘᓐᓃᑦ ᑕᑯᔭᑦᓴᓕᐅᕐᕕᓴᒥᒃ ᐃᒻᒥᒎᕐᑐᓂᒃ 
ᑕᑯᒥᓇᕐᑐᓕᐅᕈᓯᒥᓂᒃ ᐊᑐᕐᓗᑎᒃ. ᓄᓇᓕᓐᓂ ᐃᓅᖃᑎᒌᑦ 
ᒪᑭᑕᒐᓱᐊᕈᑎᑦᓴᓕᕆᓂᖏᑦ ᑕᑯᑦᓴᐅᑎᑦᓯᒍᓐᓇᑐᑦ ᑌᒣᑦᑐᓂᒃ ᑭᓯᐊᓂ 
ᐱᑦᓯᐊᓚᖓᒍᓂ ᐃᑲᔪᕐᑕᐅᒋᐊᖃᓚᖓᔪᖅ ᑲᕙᒪᓕᒫᓄᑦ. 

ᐃᑎᕆᐊᕐᕕᒃ ᑫᐋᔩᑉ ᐊᓪᓚᕕᒻᒪᕆᖓᓄᑦ ᑰᑦᔪᒧᐊᒥ

ᐃᕗᔨᕕᒻᒥ ᑕᑯᒥᓇᕐᑐᓕᐅᕐᑏᑦ ᐅᖃᐅᓯᓖᑦ ᓯᕗᓂᕐᒥ ᑕᑯᒥᓇᕐᑐᓕᐅᕐᕕᓴᒥᒃ

ᐊᑑᑎᓂᖃᓕᕐᐸᑦ. ᓯᕘᕋᐅᑎᒋᑦᓱᒋᑦ  ᑭᖕᖒᒪᓇᕋᔭᕐᓂᖏᑦ 
ᑖᒃᑯᐊ ᐃᓱᒫᓘᑎᐅᔪᑦ ᓄᓇᕕᒻᒥ ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ 
ᐅᐸᓗᙰᕐᓯᒪᓂᕐᓄᑦ ᐊᔪᖀᒋᐊᕐᑏᑦ ᑲᑎᒪᔩᑦ ᐅᕝᕙᓘᓐᓃᑦ 
N-REPAC ᐃᖏᕐᕋᓯᑎᑕᐅᓯᒪᒻᒥᔪᑦ ᐃᓚᐅᑦᓱᑎᒃ ᐅᐃᒪᓇᕐᑐᖃᓕᕐᐸᑦ 
ᖃᓄᐃᓕᒋᐊᕐᑎᓴᓄᑦ ᐱᓇᓱᐊᖃᑎᖃᑦᓯᐊᐸᑦᓱᑎᒃ ᓄᓇᓕᓐᓂ ᓯᕗᓕᕐᑎᓂᒃ 
ᐊᑐᐃᓐᓇᓂᒃ ᑲᒪᒋᐊᕋᔭᕐᓂᓂᒃ ᖁᐱᕐᕈᐊᕈᖏᑦ ᖃᓂᒪᓐᓇᐅᑉ ᓯᐊᒻᒪᓴᕐᐸᑕ 
ᓄᓇᓕᓐᓂ.

ᖃᓂᒪᓐᓇᐅᑉ ᖁᐱᕐᕈᐊᕈᖏᑦ ᓄᓇᓕᓐᓂ ᐃᕐᐸᓯᒫᓗᖕᖏᐊᕈᑦᓴᐸᒻᒪᑕ 
ᐅᓪᓗᑕᒫᑦ ᐃᓅᓯᐅᓲᑦ ᐱᐅᓯᕐᒥᓄᑦ ᐅᑎᕐᐸᓕᐊᒍᓐᓇᓯᒪᓕᕐᑐᑦ. 
ᑕᑯᔭᕐᑐᑐᑦ ᐃᓐᓂᐊᑐᑦ ᓄᕐᖃᖓᑎᑕᐅᖏᓐᓈᕋᓗᐊᕐᑎᓗᒋᑦ ᓄᓇᓕᓐᓂ 
ᓱᖃᑦᓯᐅᑎᐅᓲᑦ ᐱᓇᓱᐊᕐᓂᐅᓲᑦ ᑲᔪᓯᒋᐊᓪᓚᓯᒪᓕᕐᑐᑦ: ᐊᓪᓚᕕᒻᒪᕇᑦ 
ᐅᒃᑯᐃᕆᐊᓪᓚᓯᒪᔪᑦ ᐱᒻᒪᕆᓐᓂᒃ ᒪᓕᒐᕐᑕᖃᕐᓱᑎᒃ, ᓯᕿᓂᖁᑎᒃ ᐃᑉᐱᒋᓗᒍ 
ᐊᓇᕐᕋᓯᒪᒋᐊᖃᕐᓀᑦ ᐊᒻᒪᓗ ᐃᒥᐊᓗᓐᓂᒃ ᐱᔭᐅᓗᐊᕐᑎᓯᑦᑌᓕᐅᑏᑦ 
ᒪᓕᑦᑕᐅᒋᐊᖃᖃᑦᑕᓕᓚᐅᔫᑦ ᐲᕐᑕᐅᓯᒪᓕᕐᒥᔪᑦ, ᓄᓇᓕᓐᓂ ᐃᓄᓐᓂᒃ 
ᑲᑎᒪᔪᓂᒃ ᐅᓯᑲᑦᑕᐅᑏᑦ ᐱᒋᐊᕐᓯᒪᓕᕐᒥᑎᓗᒋᑦ, ᐱᓇᓱᑦᑏᑦ ᐅᔭᕋᕐᓂᐊᕕᓐᓂ 
ᐅᑎᐅᕐᖃᐸᓪᓕᐊᓯᒪᓕᕐᑐᑦ ᐊᒻᒪᓗ ᐅᕕᒃᑫᑦ ᓱᖃᑦᓯᕕᖏᑦ ᐊᒻᒪᓗ 
ᐳᐃᑦᔪᕋᕐᕖᑦ ᐅᒃᑯᐃᕈᓐᓇᓯᓯᒪᓕᕐᓱᑎᒃ. ᐊᒻᒪᓗ, ᐃᓄᐃᑦ ᓄᓇᕕᒻᒥ 
ᐊᐅᓚᒍᓐᓇᓯᓯᒪᓕᕐᓱᑎᒃ ᐊᒻᒪᓗ ᒪᑦᑐᔨᐊᓚᒥᑦ ᐱᔪᑦ ᒪᓐᑐᔨᐊᓚᓕᐊᕐᑐᓗ 
ᑲᔪᓯᒍᓐᓇᑎᑕᐅᓕᕐᓱᑎᒃ. 

ᐃᓄᐃᑦ ᑲᑎᒪᕕᐅᓲᓂ ᓀᒪᒌᒃᑯᓯᔭᕆᐊᖃᖏᓐᓈᑐᑦ, ᐃᕐᕈᑐᓗᑭᓪᓗᑎᒃ ᐊᒻᒪᓗ 
ᖃᓂᑕᕇᓗᐊᕐᑌᓕᓗᑎᒃ. ᑭᓯᐊᓂ, ᑭᒡᒐᑐᕈᑏᑦ ᑲᔪᓯᑎᑕᐅᖃᑦᑕᓕᕐᒥᔪᑦ 
ᐊᒻᒪᓗ ᐃᓄᐃᑦ ᓱᖏᐅᑎᕙᓪᓕᐊᓕᕐᓱᑎᒃ ᓄᑖᒧᑦ ᐃᓅᒡᒍᓯᒧᑦ ᓯᕗᓂᕐᒥ 
ᐱᐅᓯᐅᖃᑦᑕᓯᒪᔪᓄᑦ ᐅᑎᕈᒫᕆᐊᒥᒃ ᓂᕆᐅᖏᓐᓈᕋᓗᐊᕐᓱᑎᒃ. 

ᑐᓴᐅᒪᐅᑎᒃᖃᒻᒥᓂᑕᓂᒃ

ᑲᑎᕕᐅᑉ ᐳᓖᓯᖏᑦ, ᐃᑲᔪᕐᑕᐅᓗᑎᒃ ᑫᐋᔩᑉ ᐆᒪᔪᕐᓯᐅᑏᑦ ᓴᐳᑦᔭᐅᓂᖏᓐᓄᑦ 
ᐱᓇᓱᐊᕈᑦᔨᐅᑎᒧᑦ, ᐱᒋᐊᕐᑎᓯᓛᕐᑐᑦ ᐃᑉᐱᒍᓱᓕᕐᑎᓯᒋᐊᕐᓂᒥᒃ 
ᐃᓕᖓᔪᒥᒃ ᖁᑭᐅᑎᓄᑦ ᑕᕐᕿᐅᖃᑦᑕᓛᕐᑐᓂ. ᑲᑎᕕᐅᑉ ᐳᓖᓯᖏᑦᑕ 
ᐱᓂᕐᓗᑌᓕᑎᑦᓯᔨᖏᑦ ᐃᓕᓴᕐᕕᓄᑦ ᐳᓚᕋᓛᕐᑐᑦ ᐃᓕᓭᒋᐊᕐᑐᓗᑎᒃ ᖁᑭᐅᑏᑦ 
ᐊᑦᑕᓇᕈᓐᓀᑎᓗᒋᑦ ᑲᒪᒋᔭᐅᒍᓯᖏᓐᓂᒃ.

ᓇᓗᓀᕐᑕᐅᔨᐊᖃᕐᓯᒪᔪᑦ ᖁᑭᐅᑎᒥᓂᒃ ᐊᒻᒪᓗ ᖁᑭᐅᑎᖃᕐᓂᓄᑦ ᐊᒻᒪᓗ 
ᖁᑭᐅᑎᑖᕐᓂᓄᑦ ᐃᓕᓐᓂᐊᓯᒪᔪᑦ ᐁᑦᑐᑕᐅᖃᑦᑕᓛᕐᑐᑦ ᖁᑭᐅᑎᖃᐅᑎᓂᒃ 
ᐊᑦᑕᓀᑦᑐᒦᑦᑎᓯᕕᑦᓴᓂᒃ ᖁᑭᐅᑎᒥᓂᒃ ᐊᒻᒪᓗ ᓴᒃᑯᒥᓂᒃ. 

ᖁᑭᐅᑏᑦ: ᐊᑦᑕᓀᑦᑑᓂᖏᑦ, ᐱᖃᕈᓐᓇᐅᑎᖃᕐᕕᐅᓂᖏᑦ ᐊᒻᒪᓗ ᓇᓗᓀᕐᑐᑕᐅᓂᖏᑦ

ᖁᑭᐅᑎᓯᓐᓂᒃ ᓇᓗᓀᕐᑕᐅᔨᐊᕆᐊᒥᒃ ᐳᐃᒍᕋᓯ!

ᐃᓕᓐᓂᐊᕈᒪᒍᕕᑦ ᐊᒻᒪᓗ ᖁᑭᐅᑎᖃᕐᓂᒧᑦ 
ᐊᒻᒪᓗ ᖁᑭᐅᑎᑖᕐᓂᒧᑦ ᐱᔪᓐᓇᐅᑎᑖᕈᒪᒍᕕᑦ, 
ᐆ ᒪᔪ ᕐ ᓯ ᐅ ᑏ ᑦ  ᓴ ᐳ ᑦ ᔭ ᐅ ᓂᖏᓐᓄ ᑦ 
ᑭ ᒡᒐᑐ ᕐᕕᐅ ᑉ  ᐊ ᓪᓚᕕᖓᓕᐊᕐᓗᑎᑦ 
ᓇᓗᓀᕐᑕᐅᔨᐊᖃᕆᐊᕐᑐᓗᑎᑦ ᐅᕝᕙᓘᓐᓂᑦ 
ᓯ ᕙ ᓂ ᕐᓗ ᑎ ᑦ  ᑫ ᐋ ᔩ ᒧ ᑦ  ᐅ ᕗᖓ  
1-877-964-2961.

ᑐᑭᓯᒋᐊᓪᓚᕈᒪᒍᕕᑦ ᖁᑭᐅᑎᑖᕈᓐᓇᐅᑎᒧᑦ ᐅᕝᕙᓘᓐᓃᑦ ᖁᑭᐅᑏᑦ  
ᐊᑦᑕᓀᑦᑑᑎᑕᐅᒋᐊᖃᕐᓂᖏᓐᓄᑦ, ᖃᕆᑕᐅᔭᒃᑯᑦ ᐅᕙᓂ ᑕᑯᒐᓱᐊᕈᓐᓇᑐᑎᑦ  
krpf.ca.

ᖁᑭᐅᑏᑦ ᐱᒋᔭᐅᒍᓐᓇᑎᑕᐅᔪᑦ ᓇᓗᓀᕐᑕᐅᒋᐊᓖᑦ ᖃᕆᑕᐅᔭᒃᑯᑦ ᐅᕗᖓ 
siaf.gouv.qc.ca. ᐱᔭᕆᐊᑑᒍᑦᔭᖏᑦᑐᖅ, ᓇᓗᓇᕋᓂᓗ ᐊᒻᒪᓗ ᐊᑭᖃᕋᓂ 
ᑭᓇᓕᒫᒃᑯᓄᑦ. 

ᐱᖁᔭᖅ ᒪᑐᒣᔪᖅ ᖁᑭᐅᑎᓂᒃ ᐱᒋᔭᐅᒍᓐᓇᑎᑕᐅᔪᓂᒃ, ᐊᑎᖃᕐᑎᑕᐅᓲᓂᒃ 
ᑐᐃᒻᒥᒉᑦ, ᐆᑦᑑᑎᒋᑦᓱᒋᑦ ᖁᑭᐅᑏᑦ ᐅᕝᕙᓘᓐᓃᑦ ᓇᐱᑦᑕᑐᐃᑦ, ᐆᒪᔪᕐᓯᐅᑐᓄᑦ 
ᐊᑐᕐᑕᐅᕙᓪᓗᓲᑦ. 

ᖃᓄᑐᐃᓐᓇᖅ ᐊᐱᕐᓲᑏᑦ ᑭᐅᔭᐅᒍᓐᓇᑐᑦ ᐅᕙᓂ 1-888-335-9997 
ᐅᕝᕙᓘᓐᓃᑦ info@siaf.gouv.qc.ca

ᐃᓱᒪᐅᑉ ᐃᓕᓴᕐᕕᒧᑦ ᐅᑎᕐᑐᓂᒃ 
ᓴᐳᑦᔨᐅᑎᖓ ᓄᓇᕕᒻᒥ ᐃᓕᓵᓂᒃ

ᐊᐅᒍᓯᑎ 2020 ᓄᖕᖑᐊᓂ, ᐃᓱᒪ ᐱᒋᐊᕐᑎᓯᓚᐅᔫᖅ ᓯᕗᓪᓕᐹᒥ 
ᐃᑉᐱᒍᓱᓕᕐᑎᓯᒋᐊᕐᓂᒥᒃ ᑲᒪᒋᔭᐅᓪᓚᕆᑦᑎᓗᒋᑦ ᐃᓕᓴᕐᕕᒧᑦ ᐅᑎᐅᕐᖃᑐᑦ 
ᐱᕙᓪᓕᑎᒋᐊᕐᓱᒋᑦ ᖃᐅᔨᒪᔭᐅᒋᐊᖃᕐᓂᖏᑦᑕ ᐱᒻᒪᕆᐅᓂᖏᓐᓄᑦ ᐃᓕᓵᑦ 
ᐃᓕᓴᕐᓂᒥᒍᑦ ᐃᖏᕐᕋᓂᓕᒫᖏᓐᓂᒃ ᓴᐳᑦᔭᐅᒋᐊᖃᕐᓂᖏᑦ, ᐱᓗᐊᕐᑐᒥᒃ 
ᐳᕙᓕᕆᓐᓈᓗᒃ-19 ᖃᓂᒻᒪᕈᑕᐅᖃᑦᑕᓕᕐᑎᓗᒍ.  

ᐃ ᓱ ᒪ ᐅ ᑉ  ᐱ ᒐ ᓱ ᐊ ᕐ ᑕᖓ  ᓄ ᐃ ᑎ ᕆ ᓂ ᖅ  ᓄ ᓇ ᕕᓕ ᒫ ᒥ 
ᐱᒐᓱᐊᕐᑕᐅᓚᕆᓐᓂᖏᓐᓂᒃ ᐊᒻᒪᓗ ᓄᐃᑕᑎᑕᐅᓪᓚᕆᓐᓂᖏᓐᓂᒃ 
ᖃᓄᐃᓘᕆᐊᕈᑏᑦ ᐃᓕᓴᑦᓯᐊᓂᖏᑦᑕ ᐃᓘᓐᓇᑎᒃ ᐃᓕᓵᑦ ᓴᐱᕐᕆᐊᑌᓕᓗᑎᒃ 
ᐱᓚᕿᒋᐊᕐᓂᒥᓂᒃ ᐊᔪᐃᓐᓇᕈᑎᖃᕐᓗᑎᒃ. ᐃᓱᒪ ᒪᓂᔨᓯᒪᓲᖅ ᐃᓕᓴᕐᓂᓄᑦ 
ᐃᑲᔫᑎᑦᓴᓂᒃ ᐊᒻᒪᓗ ᑮᓇᐅᔭᖃᕐᑎᓯᑦᓱᓂ ᐱᓇᓱᒐᕐᓂᒃ ᑐᕌᒐᓕᓐᓂᒃ 
ᐃᓕᓴᕐᓂᒥᒃ ᓴᐱᕐᕆᐊᑌᓕᑎᑦᓯᓂᕐᓄᑦ ᐃᑲᔪᕈᑎᑦᓴᓂᒃ ᓄᓇᕕᒻᒥ ᐃᑲᔪᕐᑕᐅᓱᓂ 
ᑲᔪᓯᖏᓐᓇᓚᖓᔪᓂᒃ ᐱᓇᓱᒐᑦᓴᖃᕐᑎᓯᓂᕐᓄᑦ ᐱᓇᓱᕝᕕᖓᓄᑦ ᑫᐊᔩᑉ. 

ᐃᓕᓴᕐᕕᒧᑦ ᐅᑎᕐᑎᓯᒋᐊᕐᓂᖅ ᒪᓂᔨᕕᐅᓯᒪᓚᐅᔫᖅ ᐃᓄᐃᑦ 
ᐱᒻᒪᕆᐅᖕᖏᑐᓂᐅᓐᓃᑦ ᑲᔪᖏᕐᑐᐃᒋᐊᕈᑎᑦᓴᖏᓐᓂᒃ, ᐆᑦᑑᑎᒋᑦᓱᒋᑦ 
ᐃᓕᔨᖃᑦᑕᓗᑎᒃ ᓄᑖᓂᒃ ᑫᓪᓗᑐᐃᒍᑎᒥᓂᒃ ᐊᑕᐅᓯᐅᑦᑎᑐᑦ Facebook-
ᖏᑎᒍᑦ, ᐅᕝᕙᓘᓐᓃᑦ ᓴᐳᑦᔨᐅᑎᒥᓂᒃ ᑐᓴᕐᑕᐅᑎᑦᓯᖃᑦᑕᓗᑎᒃ ᐃᓱᒪᐅᑉ 
Facebook-ᖓᑎᒍᑦ.

ᑐᓴᕐᑕᐅᑎᒐᓱᐊᓪᓚᕆᑦᑕᖓ ᐱᓇᓱᐊᕈᑎᒋᖃᑦᑕᑕᖓ ᓴᐱᕐᕆᐊᑌᓕᓂᖅ 
ᑭᓇᓕᒫᒃᑯᑦ ᑲᒪᒋᒋᐊᖃᕐᐸᐅᒃ! ᐃᓱᒪ ᐱᓇᓱᐊᓪᓚᕆᐅᑎᖃᕐᑎᓗᒍ 
ᐱᒻᒪᕆᐅᓂᖏᓐᓂᒃ ᐃᓕᓵᑦ ᐊᖓᔪᕐᖄᖏᑦᑕ ᓄᐃᑕᓂᖏᓐᓂᒃ ᐊᒻᒪᓗ 

ᐱᕙᓪᓖᒋᐊᕐᓂᖅ ᓄᓇᕕᒻᒥ ᖁᑭᐅᑏᑦ 
ᐊᑦᑕᓀᑦᑑᑎᑕᐅᓂᖏᓐᓂᒃ 

ᓴᐳᑦᔨᓯᒪᓂᖏᓐᓂᒃ ᕿᑐᕐᖓᒥᑕ ᐃᓕᓴᕐᓂᒥᒃ ᑲᔪᓯᑦᓯᐊᕈᑎᑦᓴᖏᓐᓂᒃ. 
ᐃᓕᓵᑦ ᑫᓪᓗᑐᕐᑕᐅᖃᑦᑕᓚᐅᔫᑦ ᓄᑖᓂᒃ ᐱᒋᐊᓚᖓᔭᒥᓂᒃ 
ᓵᖕᖓᓯᑦᓯᐊᖃᑦᑕᖁᑦᓱᒋᑦ ᐊᒻᒪᓗ ᐱᕕᑦᓴᓂᒃ ᐱᒐᓱᐊᕈᑎᖃᑦᓯᐊᖃᑦᑕᓗᑎᒃ 
ᐃᒻᒥᓂᒃ ᐆᑦᑐᕋᕐᓂᒥᓂ ᐱᑦᓯᐊᕈᓐᓇᕕᓕᒫᒥᓄᑦ ᐱᑦᓯᐊᕋᓱᐊᕈᑎᒋᓗᒋᑦ. ᐃᓱᒪ 
ᐅᖃᐅᓯᖃᖃᑦᑕᓚᐅᔪᒻᒥᔪᖅ ᐃᓕᓭᔩᑦ ᐊᒻᒪᓗ ᐃᓕᓐᓂᐊᑎᑦᓯᔩᑦ ᐃᓕᓵᓂᒃ 
ᐱᔪᑦᓴᐅᔮᕐᑎᓯᒋᐊᖃᕐᓂᖏᓐᓂᒃ ᐊᒻᒪᓗ ᓴᐱᕐᕆᐊᑎᑦᓯᑌᓕᓗᑎᒃ ᐊᒻᒪᓗ 
ᓇᑯᕐᒦᑕᐅᑦᓱᑎᒃ ᑲᒪᒋᔭᖃᑦᓯᐊᐸᓐᓂᖏᓐᓄᑦ. 

ᐃᓕᓴᕐᕕᒧᑦ ᐅᑎᕐᑐᓂᒃ ᑫᓪᓗᑐᐃᓂᖅ ᐃᓚᒋᔭᐅᔪᖅ ᐳᔮᕓᓐᓯᓕᒫᒥ 
ᐱ ᒋᐊ ᕐ ᑎ ᑕᐅ ᓯ ᒪᔪ ᒧ ᑦ  R é s e a u q u é b é c o i s p o u r 
la réussite educative--ᒧᑦ (ᑯᐯᒻᒥ ᐱᑐᑦᓯᒪᐅᑎᕕᑦ ᐃᓕᓴᕐᓂᒧᑦ 
ᐱᓚᕿᔭᐅᑦᓯᐊᓂᕐᓂᒃ).

ᖁᑭᐅᑏᑦ ᐊᑦᑕᓀᑦᑑᑎᑕᐅᓂᖏᑦ ᐊᒻᒪᓗ ᓴᓇᕐᕙᓯᒪᔭᐅᑦᓯᐊᓂᖏᑦ ᐃᓚᐅᓛᕐᑐᑦ 
ᐅᖃᐅᓯᕆᔭᐅᔪᓄᑦ ᐃᓕᓴᕐᕕᓄᑦ ᐳᓚᕋᕐᑐᓄᑦ. ᐊᑦᔨᖑᐊᒥ: ᓴᐳᒻᒥᓯᒪᔨ ᐳᓖᓯᓄᑦ ᐃᓚᐅᔪᖅ ᐋᓂᓴ 
ᓵᓐᑕ ᐃᓕᓐᓂᐊᑎᑦᓯᔪᖅ ᑕᕐᓴᑲᓪᓚᒃ ᐃᓕᓴᕐᕕᒥ ᐊᐅᐸᓗᒻᒥ. 



ᑐᓴᐅᒪᐅᑎᒃ ᖃᒻᒥᓂᑕᓂᒃ ᐅᑭᐊᖅ 2020

ᓄᓇᕕᒻᒥ ᒥᕐᖑᐃᓯᕐᕖᑦ 
ᐅᒃᑯᐃᕆᐊᓪᓚᓂᖏᑦ

ᓕᐊᓇᓕᕐᖁᖅ ᑐᓴᕆᐊᒥᒃ! ᑫᐋᔩ-ᓄᓇᕕᒻᒥ ᒥᕐᖑᐃᓯᕐᕕᓕᕆᕕᖓ 
ᐱᒋᐊᑦᓯᐊᑎᑦᓯᓚᐅᔫᖅ ᓱᖃᑦᓯᑎᑦᓯᐅᑎᓂᒃ ᐊᐅᒍᓯᑎ ᐱᒋᐊᕐᑎᓗᒍ 
ᑐᕌᖓᔪᓂᒃ ᓄᓇᕕᒻᒥᐅᓄᑦ. ᓄᓇᕕᒻᒥᐅᑦ ᒥᕐᖑᐃᓯᕐᕕᖁᑎᒥᓃᒍᓐᓇᓕᕐᑐᑦ 
ᒪ ᓕ ᑦ ᓯ ᐊᓗᒋ ᑦ  ᒪ ᓕ ᒐᕐ ᑕᖏᑦ  ᐃᕐ ᐸ ᐸ ᓪ ᓕ ᐊᑎ ᑦ ᓯ ᑌᓕ ᕐᓄ ᑦ 
ᐳᕙᓕᕆᓐᓈᓗᒃ-19 ᖁᐱᕐᕈᐊᕈᖏᓐᓂᒃ. 

ᒫᑦᓯᒥᑦ ᔪᓓᒧᑦ, ᓄᓇᕕᒻᒥ ᒥᕐᖑᐃᓯᕐᕖᑦ ᐅᒃᑯᐊᓯᒪᓚᐅᔫᑦ 
ᖃᓂᒪᓐᓇᐅᑉ ᓯᐊᒻᒪᓯᒪᓂᖓᓄᑦ. ᑫᐋᔩ ᑐᑭᑖᓚᐅᔫᖅ ᒥᕐᖑᐃᓯᕐᕕᓂ 
ᓱᖃᑦᓯᑎᑦᓯᐅᑎᖏᓐᓂᒃ ᑕᑯᔭᕐᑐᑐᑦ ᓄᕐᖃᖓᑎᑦᓯᓚᖓᑦᓱᑎᒃ 
ᓯᐊᒻᒪᑎᑦᓯᑌᓕᒍᑎᐅᑎᓪᓗᒍ ᖁᐱᕐᕈᐊᕈᕐᓂᒃ ᐊᒻᒪᓗ ᓄᓇᕕᒻᒥᐅᑦ 

ᐅᒥᐊᕐᑐᓇᖅ 2020

ᑕᒐ ᑌᒣᒋᐊᖃᕐᐸᑲᒥ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᐊᕐᕕᖓ 
ᑫᐋᔩᑉ ᐃᕐᙯᑎᑦᓯᓕᕆᕗᖅ ᓄᓇᕕᒻᒥᐅᓂᒃ ᑕᕝᕙᓂ ᐊᕐᕌᒍᒥ 
ᐊᑦᑕᓀᑦᑐᒦᒐᓱᐊᕈᑎᐅᒋᐊᓕᓐᓂᒃ ᐊᓐᓇᕈᑎᒋᒍᓐᓇᑕᒥᓂᒃ ᐅᒥᐊᕐᑐᓗᑎᒃ 
ᐱᓂᕐᓗᓴᕈᑎᒃ, ᐆᑦᑑᑎᒋᓗᒋᑦ ᐳᑦᑕᐅᑎᒃᑲᖃᑦᑕᓗᑎᒃ, ᐊᑦᔭᓯᖃᑦᑕᓗᑎᒃ 
ᐊᑐᕋᔭᕐᑐᓂᒃ ᐱᐅᒃᑯᑎᓂᒃ (ᑕᑭᔪᐃᑦ ᐊᑦᓱᓈᑦ ᐊᒻᒪᓗ ᐅᕐᓱᐊᓗᐃᑦ ᑳᓴᓖᑦ 
ᐊᒻᒪᓗ ᐅᖄᒍᑏᑦ). ᓇᒧᖕᖓᓂᐊᕐᒪᖔᑉᐱᓗ ᐅᖃᑦᓯᐊᖃᑦᑕᕆᐊᖃᕐᓃᑦ 
ᐱᒻᒪᕆᐅᒻᒥᔪᖅ ᐃᓅᓕᑦᓯᒋᐊᕐᓂᓄᑦ ᐊᖓᔪᕐᖄᑦ ᑐᓴᕐᑎᑕᐅᒐᔭᕐᒪᑕ 
ᐅᑎᕆᐊᖃᓕᕐᓗᑎᑦ ᐅᑎᖕᖏᑯᕕᑦ. 

ᓂᓪᓕᒪᔪᒧᑦ ᐃᒫᑦᓴᕈᕕᑦ, ᐱᒻᒪᕆᐅᒧᑦ ᐳᐃᒍᕐᑌᓕᒋᐊᖃᕐᓃᑦ ᒪᓕᒐᕐᒥᒃ  
1  10  1  : 

ᓯᕗᓪᓕᐹᒥ 1-ᒥᓂᑦᒥ, ᐃᓄᒃ ᐃᑉᐱᒍᓱᒐᔭᕐᑐᖅ ᓂᓪᓕᒪᔪᒨᑲᓪᓚᓂᕐᒧᑦ 
ᑎᒥᖓ ᖁᐊᕐᓵᓗᓂ; 

10-ᒥᓂᑦᔅ ᓈᑎᓪᓗᒋᑦ, ᐃᓄᒃ ᓂᒪᕐᑎᓯᕐᖃᔦᕐᐸᓕᐊᓯᒐᔭᕐᑐᖅ 
ᐊᑐᕈᓐᓇᖏᕐᓗᓂ ᐊᒡᒐᒥᓂᒃ ᐊᒻᒪᓗ ᓂᐅᒥᓂᒃ; 

ᐃᑲᐅᕐᓂᖅ ᓴᓂᐊᓃᑦᑐᓘᓐᓃᑦ ᓇᑎᓪᓗᒍ ᐃᓄᒃ ᐃᒫᓃᓕᕐᓗᓂ 
ᖃᐅᔨᒪᖏᒐᔭᕐᑐᖅ ᑎᒥᖓᑕ ᕿᐅᓂᖓᓄᑦ. 

ᓱᑲᑦᑐᒥᒃ ᐅᑭᐅᕐᐸᓕᐊᓕᕐᒪᑦ ᐃᑉᐱᒍᓱᑦᓯᐊᖃᑦᑕᓂᐊᕐᖁᓯ ᖃᒧᑎᑲᓪᓚᒥᒃ 
ᐅᕝᕙᓘᓐᓃᑦ ᓯᑕᒪᓕᐊᐱᒻᒥᒃ ᓯᑯᒦᒍᑎᖃᖃᑦᑕᕈᓐᓀᓗᓂ ᓵᑦᑐᒥ.

ᓯᓂᑦᑕᕖᑦ ᐃᓪᓗᐊᐲ ᐱᖑᐊᓗᒃ ᒥᕐᖑᐃᓯᕐᕕᒥ  Parc national des Pingualuit

ᓯᑉᑎᒻᐱᕆ 1-ᒥ, ᑳᓴᓖᑦ ᐊᑭᖏᑦ ᓄᐃᑕᐅᓯᒪᔪᑦ ᓄᓇᕕᒻᒥ ᐅᕐᓱᐊᓗᓐᓂᒃ 
ᐊᑐᐃᓐᓇᐅᑎᑦᓯᔨᓄᑦ ᐃᑭᓪᓕᐅᒥᓯᒪᓕᕐᑐᑦ, $2,01-ᒍᖃᑦᑕᓚᐅᔪᑦᓱᑎᒃ 
ᖃᓪᓗᑎᒃ ᐊᑕᐅᓯᖅ $1.85-ᕌᓕᕐᑎᓗᒍ ᖃᓪᓗᑎᒃ ᐊᑕᐅᓯᖅ ᐃᓘᓐᓀᓂ 
ᓄᓇᕕᒻᒥ ᓄᓇᓕᓐᓂ. ᑐᓂᕐᕈᑎᖏᑦ ᑫᐋᔩᑉ ᐊᒻᒪᓗ ᒪᑭᕝᕕᒃ ᑯᐊᐳᔦᓴᐅᑉ, 
ᐊᕐᖁᑎᒋᑦᓱᒍ ᑳᓴᓖᓄᑦ ᐁᑦᑑᑎᑦᓴᓄᑦ ᑭᒡᒐᑐᕈᑎᒃ, ᑕᕝᕙᓂ ᐊᕐᕌᒍᒥ 
40¢-ᐅᓕᕐᑐᖅ ᖃᓪᓗᑎᒃ ᐊᑕᐅᓯᖅ, $1.45-ᒍᓕᕐᑎᓗᒍ ᐊᑭᖓ ᖃᓪᓗᑎᐅᑉ 
ᐊᑕᐅᓯᐅᑉ ᐃᓚᐅᔪᓄᑦ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᒧᑦ 
(ᐊᖏᖃᑎᒌᒍᑎᒃ). 

ᓄᑖᑦ ᐊᓯᑦᔨᔭᐅᓚᐅᔪᒻᒥᔪᖅ ᓯᑉᑎᒻᐱᕆ 1-ᒥ ᒪᙯᓯᐅᑏᑦ ᐱᐅᒃᑯᑏᑦ 
ᐃᓚᒋᔭᐅᓲᑦ ᐃᓪᓗᐃᑦ ᐱᐅᒃᑯᑎᖏᓐᓄᑦ ᐊᒻᒪᓗ ᒪᙯᓯᐅᑎᓄᑦ ᐃᑲᔪᕐᓯᐅᑎᓄᑦ. 
ᐅᓄᕐᓂᐸᐅᑦᓱᑎᒃ ᐃᑲᔪᕐᓯᐅᑎᐅᒍᓐᓇᓲᑦ ᐃᓄᒻᒨᑕᐅᒍᓐᓇᓱᑎᒃ 
ᐊᑐᓂᑦ ᓂᐅᕕᐊᓄᑦ ᒪᙯᓯᐅᑎᓄᑦ ᐱᐅᒃᑯᑎᓄᑦ ᐅᓄᕐᓯᔭᐅᒋᐊᓚᐅᔫᑦ 
$1,000-ᖃᑦᑕᓚᐅᔪᑦᑎᒃ $1,150-ᖕᖑᓱᒋᑦ. ᓅᑕᐅᒍᓐᓇᑐᑦ 
ᐃᑯᒪᐅᑎᖃᕐᑎᓯᐅᑏᑦ ᐊᐅᓚᐅᑏᑦ 3,000 watt-ᓖᑦ ᐊᒻᒪᓗ ᐃᑭᓐᓂᓴᓖᑦ 
ᐃᓕᔭᐅᓯᒪᓕᕐᒥᔪᑦ ᑮᓇᐅᔭᑎᒍᑦ ᐃᑲᔪᕐᓯᐅᑎᐅᒍᓐᓇᓕᕐᓱᑎᒃ ᓂᐅᕕᐊᓄᑦ.

 

ᐃᓅᒐᓱᐊᕐᓂᐅᑉ ᐅᖁᒣᓐᓂᖓᓄᑦ 
ᐊᑭᓂᒃ ᐃᑯᓪᓚᑎᕆᓂᕐᓄᑦ ᐃᑲᔪᕐᓯᐅᑏᑦ 
ᐊᓯᑦᔨᔭᐅᓂᖏᑦ

ᐃᓗᓯᕐᓱᕆᐊᖃᕐᓂᖏᑦ ᐅᖑᒪᓯᓗᒋᑦ. ᑐᑭᓯᓂᐊᕐᑕᐅᑎᓪᓗᒋᑦ ᓄᓇᕕᒻᒥ 
ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ ᐊᔪᖀᒋᐊᕐᑏᑦ ᑲᑎᒪᔩᑦ ᐊᒻᒪᓗ ᓄᓇᕕᒻᒥ 
ᐃᓗᓯᓕᕆᓂᕐᓄᑦ ᑲᑎᒪᔩᑦ, ᓄᓇᕕᒻᒥ ᒥᕐᖑᐃᓯᕐᕖᑦ ᐃᖏᕐᕋᓯᑎᑦᓯᓚᐅᔫᑦ 
ᑐᖕᖓᓱᑦᑎᑕᐅᒋᐊᓪᓚᓯᑎᓪᓗᒋᑦ ᓄᓇᓕᒥᐅᑦ ᐃᓚᐅᖃᑦᑕᕈᓐᓇᓯᑦᓱᑎᒃ 
ᐃᖃᓗᑦᓯᐅᑐᓄᑦ, ᓯᓂᑦᑕᕆᐊᕈᓐᓇᓯᑎᑦᓱᒋᑦ ᐅᕕᒃᑫᑦ ᑲᑎᒪᔪᑦ, ᐊᒻᒪᓗ 
ᓄᓇᓕᓐᓂ ᑲᑎᒪᓂᖏᑦ ᓄᓇᕕᒻᒥᐅᑉ ᐃᓄᑐᙯᑦ ᐃᓚᒌᑦᑐᑦ. 

ᑕᕝᕙᓂ ᐅᑭᐅᒥ ᑐᕐᓱᔪᖅ, ᐱᖑᐊᓗᐃᑦ, ᑰᕈᕐᔪᐊᖅ, ᐊᒻᒪᓗ ᐅᓕᑦᑕᓂᐅᔭᓕᒃ 
ᒥᕐᖑᐃᓯᕐᕖᑦ ᒪᓂᔨᓯᒪᖃᑦᑕᓛᓕᕐᑐᑦ ᐅᓪᓗᑐᕐᑐᓂᒃ 5-ᓂᒃ ᓱᖃᑦᓯᑎᑦᓯᐅᑎᓂᒃ 
ᓯᓂᑦᑕᕋᕐᓂᓂᒃ, ᐃᑕᒐᒻᒥᒍᑦ ᓯᑐᕋᐅᑎᒃᑲᓱᑎᒃ ᐊᐳᑎᑎᒎᕐᑐᓂᒃ, 
ᐃᖃᓗᑦᓯᐅᑐᓂᒃ, ᐊᐳᑎᒥᒃ ᐃᓪᓗᓕᐅᕐᑐᓂᒃ, ᓄᓇᒥᒃ ᕿᒥᕐᕈᑐᓂᒃ, ᐊᒻᒪᓗ 
ᐆᒪᔪᓂᒃ ᑕᑯᓂᐊᕐᑐᓂᒃ. ᑲᑎᒪᑎᓪᓗᒋᑦ ᐱᔭᑦᓭᑦ ᐊᑐᐃᓐᓇᐅᑎᑕᐅᖃᑦᑕᓛᕐᑐᑦ 
ᓄᓇᕕᒻᒥᐅᓄᑦ. ᐊᐅᓚᒋᐊᖃᖕᖏᓃᑦ ᐃᓱᓕᑎᑕᐅᑉᐸᑕ, ᐃᓗᐃᒃᑫᑦ 
ᓱᖃᑦᓯᐅᑎᑦᓭᑦ ᐅᒃᑯᐃᑕᐅᑐᐃᓐᓇᕆᐊᖃᓛᕐᒥᑎᓪᓗᒋᑦ ᑕᑯᔭᕐᑐᑐᓄᑦ 
ᓄᓇᓕᓕᒫᑦ ᓯᓚᑖᓂᑦ ᐱᑦᓱᑎᒃ. 

ᐱᒋᐊᖃᑦᑕᓂᖅ ᑲᑕᑦᓯᒪᔪᖅ ᓄᓇᕕᒻᒥ

ᐱᖁᔭᕐᓂᒃ ᓯᖁᒥᑦᓯᓂᖅ ᑲᑕᑦᓯᒪᓪᓚᕆᓚᐅᔫᖅ ᓄᓇᕕᒻᒥ ᐅᐱᕐᖔᒥ 
ᐊᑦᔨᒌᖕᖏᑐᑦ ᒪᓕᒉᑦ ᒪᓕᑦᑕᐅᑎᑕᐅᖃᑦᑕᓂᖏᓐᓂ ᖃᓂᒪᓐᓇᐅᑉ 
ᐃᕐᐸᓯᒪᓂᖓ ᐱᑦᔪᑕᐅᑎᓪᓗᒍ. ᑲᑎᓂᖏᑦ ᐱᖁᔭᕐᓂᒃ ᓯᖁᒥᑦᓯᓃᑦ 
ᔪᓓ 2020-ᒥ ᐃᑭᓕᐅᒥᓯᒪᓚᐅᔫᑦ 1,000-ᓄᑦ ᑕᑯᓐᓇᓱᒋᑦ ᑕᕝᕙᓂᑦᓭᓇᖅ 
ᐊᕐᕌᒍᒥ ᐱᓂᕐᓗᓂᐅᓯᒪᔪᑦ 2019-ᒥ.

ᐃᒥᐊᓗᐃᑦ ᑎᒍᔨᒍᑕᐅᔪᑦ ᐊᑭᖏᑦ ᔭᓄᐊᔨᒥᑦ ᔪᓓᒧᑦ 2020-ᒥ ᐃᒣᓪᓗᐊᓚᐅᔫᑦ 
$182,150 ᐆᑦᑐᕋᕐᓱᒋᑦ $325,340-ᐅᓯᒪᔪᑦ ᑌᒣᓪᓗᐊᓭᓐᓇᑐᒥ ᐊᕐᕌᒍᒥ 
ᐊᕐᕌᓂ. ᑭᓯᐊᓂ, ᐋᖓᔮᓐᓇᑐᐃᑦ ᑌᒣᓪᓗᐊᓭᓐᓇᑎᓪᓗᒍ ᐊᕐᕌᒍ ᐊᑭᖃᓚᐅᔫᑦ 
$756,380-ᓂᒃ ᑎᒍᔦᑦ ᐊᑭᖏᑦ ᒪᕐᕈᕕᓪᓗᐊᓱᑎᒃ ᐊᑭᐅᖃᑦᑕᓯᒪᔪᓂᓂᑦ 
ᐆᑦᑐᕋᐅᑕᐅᔪᓂᑦ ᑕᑯᑦᓱᒋᑦ ᐊᕐᕌᓂᐅᓯᒪᔪᖅ ᑭᖑᓪᓕᐅᓯᒪᔪᒥ. 

ᓯᑉᑎᒻᐱᕆ 2020 ᓄᓇᓕᓕᒫᓂ ᑲᑎᒪᔩᑦ 
ᐱᔭᕇᕈᓯᕐᑕᖏᑦ

ᑉᑎᒻᐱᕆ 14-ᒥᑦ 16-ᒧᑦ ᑫᐋᔩᑉ ᑲᑎᒪᔨᖏᑦ ᑲᑎᒪᓕᓚᐅᔪᒻᒥᔪᑦ 
ᖃᕆᑕᐅᔭᒃᑯᑦ ᑕᑯᓐᓇᐅᑎᑦᓱᑎᒃ. ᐱᔭᕐᓃᑐᒃᑰᖃᑦᑕᓚᐅᔪᑦᓱᑎᒃ 
ᐅᐱᕐᖔᒥ ᖃᓂᒪᓐᓇᐅᑉ ᐃᕐᐸᓯᒪᓂᖓᓄᑦ, ᑫᐋᔩᑉ ᑲᑎᒪᔨᖏᑦ 
ᓯᕗᒧᐊᒍᒪᓂᖃᓪᓚᕆᓕᕐᑐᑦ ᐊᒥᓱᑦ ᐱᓇᓱᒉᑦ ᑲᔪᓯᑎᓗᒋᑦ. ᑌᒫᒃ 
ᐅᖃᕐᑕᐅᓚᐅᔪᒻᒥᒪᑦ ᑲᑎᒪᔩᑦ ᖃᒻᒥᑯᑦ ᓯᑉᑎᒻᐱᕆᒥ ᑲᑎᒪᓂᖃᕐᓱᑎᒃ, 
ᐊᑐᐃᓐᓇᕈᕐᑕᐅᓕᕐᑐᑦ  ᐱᒋᐊᓕᕐᕿᑕᐅᓛᓕᕐᒥᓱᑎᒃ  ᐊᐅᔭᒥ 
2021-ᒥ ᓴᓇᓂᕐᒥ ᓴᓇᔭᐅᓛᕐᑐᑦ ᐊᕐᓕᐊᕈᑕᐅᒻᒪᕆᒋᐊᖃᓛᓕᕐᓱᑎᒃ. 
ᐃᓱᐊᕐᕈᑎᓄᑦ ᐱᓇᓱᒉᑦ ᐊᒻᒪᓗ ᐱᐅᒃᑯᑎᓂᒃ ᓂᐅᕕᕐᓃᑦ ᐊᖏᕐᑕᐅᓚᐅᔫᑦ 
ᐃᓱᕐᕈᑏᑦ ᐱᓇᓱᒐᐅᑉ ᐊᑖᓂ. ᓄᓇᓕᓐᓂ ᐱᖁᑎᒻᒪᕆᓐᓄᑦ ᐱᓇᓱᒉᑦ ᓄᓇᓖᑦ 
ᑲᕙᒫᐱᖏᑦᑕ ᕿᓄᒍᑎᒋᓯᒪᔭᖏᑦ ᐱᕙᓪᓕᐅᑏᑦ ᐱᓇᓱᐊᕈᑎᐅᑉ ᐊᑖᓂ 
ᑲᔪᓯᒍᓐᓇᓯᑎᑕᐅᓚᐅᔪᒻᒥᔪᑦ. ᐱᓇᓱᒐᑦᓴᓂᒃ ᐃᓕᓐᓂᐊᑎᑦᓯᓂᖅ ᓴᓇᓂᕐᓂ 
ᓴᓇᔩᑦ ᐱᓇᓱᐊᕈᑦᔨᐅᑎᐅᑉ ᐊᑖᓂ ᑲᔪᓯᓚᐅᔫᖅ ᐊᐅᔭᖅ. ᓄᓇᓕᓕᒫᓂ 
ᐊᒻᒪᓗ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᓄᑦ ᐱᓇᓱᕝᕕᒃ ᕿᓂᓕᕐᑐᖅ 
ᐱᕙᓪᓕᑕᐅᒋᐊᕈᑎᑦᓴᖏᓐᓂᒃ ᐃᓚᐅᕕᐅᓕᐅᒥᑎᓗᒋᑦ ᓄᓇᓕᓕᒫᓂ 
ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓴᓕᐅᕐᓃᑦ. 

ᐃᓪᓗᖃᕐᑎᓯᐅᑎᑦᓭᑦ  

ᑲᑎᒪᑦᓱᑎᒃ, ᑫᐋᔩᑉ  ᑲᑎᒪᓂᖏᑦ 
ᐊᖏᓚᐅᔪᒻᒥᔪᑦ ᐃᓪᓗᖃᕐᑎᓯᐅᑎᒋᐊᓪᓚᓴᓂᒃ 
2021-ᒥ. ᑲᑎᓂᓖᑦ 106-ᓂᒃ ᐃᓕᒃᑰᑎᕐᑐᑦ 
ᓴᓇᔭᐅᒍᒫᕐᑐᑦ 2021-ᒥ (ᑕᑯᑦᓭᑦ 
ᑕᑲᒃᑯᓇᓂ).

ᓄᓇᓕᒃ

ᐊᕕᑦᑐᐃᓃᑦ - ᓯᑉᑎᒻᐱᕆ 2019 ᐊᕕᑦᑐᐃᓃᑦ - ᓯᑉᑎᒻᐱᕆ 2020

ᑲᑎᑦᓱᑎᒃᓯᓂᕝᕕᑯᕕᖏᑦ ᐊᑐᓂᑦ ᐃᓪᓗᐃᑦ ᓯᓂᕝᕕᑯᕕᖏᑦ ᐊᑐᓂᑦ ᐃᓪᓗᐃᑦ

1 2 3 4 1 2 3 4
ᐃᓄᑦᔪᐊᖅ 4 6 6 8 24

ᑰᑦᔪᐊᖅ 6 6 2 2 4 20

ᑰᑦᔪᐊᕌᐱᒃ 4 4 2 10

ᐳᕕᕐᓂᑐᖅ 8 8 16

ᓴᓪᓗᐃᑦ 8 8 4 4 2 26

ᐅᒥᐅᔭᖅ 2 2 4 2 10

ᑲᑎᑦᓱᑎᒃ 28 28 4 4 12 12 18 106

ᓕᑎᐊ ᕗᐊᑦ ᑐᓴᕐᑎᓯᔪᖅ ᑲᔪᓯᖏᓐᓇᓚᖓᔪᓂᒃ ᐱᓇᓱᒐᑦᓴᖃᕐᑎᓯᓂᕐᓄᑦ ᐱᓇᓱᕝᕕᐅᑉ 
ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑎᖏᓐᓂᒃ ᑫᐋᔩᑉ ᑲᑎᒪᔨᖏᑦᑕ ᑲᑎᒪᓂᖓᓂ ᓯᑉᑎᒻᐱᕆ 
14-ᒥᑦ 16-ᒧᑦ

ᓯᑉᑎᒻᐱᕆ 2020-ᒥ ᑫᐋᔩᑉ ᑲᑎᒪᔨᖏᑦ ᖃᒻᒥᖅ ᑲᑎᒪᓂᖃᕐᑎᓗᒋᑦ 
ᑭᑎᑦᓯᓯᒪᐅᑏᑦ ᑕᑯᔭᐅᑎᑕᐅᓚᐅᔫᑦ.

ᑲᑎᕕᐅᑉ ᐳᓖᓯᖏᑦᑕ ᐊᖓᔪᕐᖄᒪᕆᖓ ᔮᓐ-ᐱᐊᕐ ᓚᕈᔅ ᑐᓴᕐᑎᓯᓚᐅᔫᖅ 
ᐳᓖᓯᓄᑦ ᑲᒪᒋᔭᕐᓂᒃ ᖁᑭᕐᑕᐅᔪᓂᒃ ᑐᖁᔪᖃᕐᓯᒪᒍᓐᓀᕆᐊᖓᓂ ᓄᓇᕕᒻᒥ 
2018-ᒥᓂᑦ. ᐊᒻᒪᓗ ᑲᑎᕕᐅᑉ ᐳᓖᓯᖏᑦ ᐃᓕᓐᓂᐊᑎᑕᐅᑲᐱᓛᓕᕐᑐᑦ 
ᓯᕗᓪᓕᐸᐅᓗᑎᒃ ᑯᐯᒻᒥ ᐃᓘᓐᓇᑎᒃ ᐳᓖᓰᑦ ᐃᓕᓴᕐᑕᐅᑎᓗᒋᑦ 
ᓄᑮᕐᑎᓯᐅᑏᑦ ᖁᑭᐅᑏᑦ ᐊᑐᕐᑕᐅᒍᓯᖏᓐᓂᒃ. ᑲᑎᕕᐅᑉ ᐳᓖᓯᖏᑦ 
ᓯᕗᒧᐊᓐᓂᖃᕐᒥᔪᑦ ᓯᕗᓪᓕᐸᐅᓗᑎᒃ ᐳᓖᓯᐅᓛᕐᓂᖏᑦ ᐳᔮᕓᓐᓯᒥ 
ᐃᓘᓐᓇᑎᒃ ᐳᓖᓯᖏᑦ ᐊᑐᖃᑦᑕᓛᓕᕐᑎᓗᒋᑦ ᑎᒥᒻᒦᓲᓂᒃ ᐊᑦᔨᓕᐅᕈᑎᓂᒃ 
ᐊᑦᔨᓕᐅᕐᑕᐅᖃᑦᑕᓛᕐᑎᓗᒋᑦ ᐳᓖᓰᑦ ᑲᒪᒋᔭᓖᑦ ᐊᒻᒪᓗ ᐱᓂᕐᓗᓯᒪᔪᓂᒃ 
ᑎᒍᓯᔪᑦ. 


